
Anno Domini millesimo ducentesimo LX sexto, in
vigilia Sancti Andree apostoli, in palatio Neapolis,
dominus Ugo....., dom. Iohannes, dictus Malereant,
dom. Reginaldus de Invegnios, dom. Robertus de
Gaarnaio, milites, Requotus de Braugranvilla, Henricus
de Mota et Alormus de Sonnes, armigeri, constituerunt
se fideiussores pro plegio pro dom. Berardo dicto
Gouvion milite, quondam castellano Rocce de Archis,
promictentes fida prestita corporali et sub pena V
unciarum auri se reddituros et integre soluturos omnia
que iuste probata fuerint, si que probare contingerit
dictum dom. Berardum quamdiu dictum castrum tenutit
ab hominibus Regni vel aliis indebite extorsisse, vei
corpus(?)dicti dom. Berardi mandato domini Regis et si
sibi videatur melius expedire.


